
Geézimit,
mentorit tim,
peér leksionet e médha té jetés qé kujtesa i ruan.






“Dinte té lexonte. Qe zbulimi mé i réndésishém i gjithé
jetes sé tij.

Dinte té lexonte. Zotéronte antidotin kundér helmit té
tmerrshém té pleqérisé.”

Luis Sepulveda



parafjalé

Dixhitura per parafjalen



shte si njé shkundje, kur e lexova pér heré té paré. M’u

duk sikur qe shkruar pér mua: “Idhujt s 'duhen prekur,
prarimi i tyre té mbetet ndér duar”. Prej fare pak kohésh
kisha filluar t€ njihja nga afér ndonjé prej atyre qé u kisha
adhuruar librat, mbi kopertinat e té ciléve emri u géndronte
si mbi njé fron mbretéror. Por, me gjasé, digka tjetér kisha
gené duke pritur nga njohjet. Nuk e kisha té qarté se ¢faré.
S’e kuptoja pse pritshmérité nuk po mé pérmbusheshin.
Ama, shprehja qé s’di ku e lexova, pér ta shkruar menjéheré
se mos e harroja, n€ fagen e paré té€ njé blloku telefonash qé
e mbaja gjithnjé me vete, ishte ¢liruese. Me kohén filloi té
mé qartésohej kuptimi e tani &shté tjetér gjé.

Me sa duket, vepra dhe autori jané dy ekzistenca té
ndryshme, ndoshta ishuj té shképutur! Pa e pérjashtuar
njéra-tjetrin, nuk ekziston as pérputhshméria e ploté. Dhe
nuk ishte vetém mendimi im.

“Nuk dua té di shumé rreth jetés sé tyre e madje, nése
jané gjallé, nuk e kam fort pér zemér té rend e t’i takoj”
- mé tha, kohé mé pas, Arian Leka. Veté shkrimtar nuk
e paskésh pér zemér t’i takonte shkrimtarét. I trembej
varakut n€ gishta? Ndoshta. Gjithsesi, asgjé kundér takimit,
por “mjafton libri”.



Duke mé mjaftuar libri, uné vazhdoja megjithaté ta
kisha pér zemér té rendja e t’i takoja shkrimtarét. Né kété
piké, mendimi mé pérputhej mé shumé me até té Salingerit
qé thoshte pak a shumé se kur mbaronte njé libér t&€ miré
ndiente njé lloj déshire pér ta pasur mik shkrimtarin, né
ményré q€ t€ mund ta merrte né telefon. Me siguri, jo
thjesht pér ta pérshéndetur a uruar pér librin. Mé shumé nga
kureshtja. Eshté njé lloj kureshtjeje nga e cila té gjithé ata
qé€ lexojné pérthithen, sado g€ né masa t€ ndryshme e forma
té pakrahasueshme. Njé kureshtje magnetike pér dicka mé
shumé se ¢’€shté e zeza mbi t€ bardhé, fageve té librit, pér
té marré edhe ndonjé pérgjigje t&€ mundshme pér pyetjet qé
kané dalé gjaté leximit. Kureshtje pér krijuesin, pér njeriun
pastaj, pértej shkrimtarit.

NE¢ rastin tim, takimet ishin edhe pjesé e punés.

Me kohé prarimi o éshté shkundur, o ka zéné vend miré
né sipérfaqe e nga prekja nuk rrezikon mé t€ mbeten shenja
né gishta. Me kohén, pra, nisa t&€ pérshtatem me idené e
ishujve qé i ndante uji, sado g€ thellé nén t€, me siguri,
diku bashkoheshin. Njéri ishull shkrimtari veté qé bénte,
pa dyshim, digka q€ s’e bénin dot té gjithé: krijonte boté,
histori, personazhe, jeté. I bénte t€ ngjanin té vérteta. Tjetri,
njeriu te shkrimtari, pranimi i té cilit éshté i pashmangshém.
Dhe njerézorja e tyre, né mos identike, éshté e ngjashme me
até té njerézve té tjeré.

Leximeve té librave, sa heré ishte e mundur, u
bashkéngjitja leximet e intervistave me shkrimtarét. Dhe
vura re, pikérisht, se sado qé njeriu dhe shkrimtari mund
té ishin t€ ndryshém, nuk e pérjashtonin njéri-tjetrin.
Rrinin bashké.



Si¢ rrinin, pér shembull, tek Alice Munro-ja, e cila mé
2013 fitoi Nobelin, por né vitet 50 ishte njé néné shtépiake,
qé€ pér té€ shkruar shfrytézonte fare pak momente té lira té
dit€s g€ mund t’ia shképuste rutinés prej gruaje. Mes avujve
té sobés, shtrimit t€ tryez€s, ushqyerjes sé€ fémijéve dhe
nderjes s€ rrobave né tel, ¢faré dallimi mund t€ béjné graté e
té gjitha vendeve e kohéve? Mes shkrimtaréve kishte, ama,
dallime: géndronin te librat. Intrigés, né rastin e Munrosé,
1 jepte tjetér pérmasé, sidomos pér njé lexuese shqiptare,
si¢ jam, tregimi me titullin e papritur Virgjéresha shqiptare.
C’histori té keté pas gruas nga Peréndimi, qé rastésisht
gjendet e izoluar mes maleve té larta t&€ njé vendi q€ ngjan
sikur ka ndalur né Mesjeté€ e ku dashurohet me njé shqiptar?
Dhe e zbulova né njé intervisté t€ autores se historia e
Lotarés genkésh nxitur nga leximi 1 Edit Durhamit.

Dhe vazhdoja t€ zbuloja detaje népér intervista,
gjithfarésojshe, heré befasuese, heré kureshtare. Heré
ato krijonin hendek mes shkrimtarit dhe burrit a gruas qé
mbéshtillte e heré ura. Ngacmuese, gjithsesi.

Mg shfaqgeshin pérmasa té reja, joshése, sidomos ato qé
kishin t&€ bénin me procesin e krijimit, até¢ q¢ Mira Meksi do
té ma krahasonte me njé proces Zotash... Ndalja e befasuar
pastaj te mani té papritura, qé mé ¢onin te njeriu mé shume,
te ményra si ishte rritur, mendésia q€ lidhej me paraardhésit,
me vendin e kohén... t& pavarura nga genia e shkrimtarit
brenda. Por shkrimtari i ushgente.

Kur béhej fjalé pér autorét shqiptaré, leximeve té librave
dhe intervistave t€ botuara u bashkéngjitja takimet, pas njé
telefonate, duke zbuluar né ményré mé t€ drejtpérdrejté
njerézit, grat€ a burrat qé kishin mbi krye breroren e

shkrimtarit duke béré, pavetédijshém, krahasime e hequr
paralele me t€é ngjashmit nga vende e kohé té€ ndryshme.
Nga njé paralele te tjetra, sa mé shumé kalonte koha,
aq mé pak rrezikonte t€ mé mbeteshin né gishta nga
prekja, shenja varaku. Aq mé pak habitesha. E sidomos
nuk zhgénjehesha mé. Ve¢ né mos, fare pak e né ményré
kalimtare, ndoshta, nervozohesha. Ndonjéheré pér shkak
té€ ndonjé mungese pérpikérie, ndonjé vonese né takim,
ndonjé shpérfilljeje heré po e heré€ jo t&€ vullnetshme. T€ tjera
heré me ndonjé shprehje arrogance té shfaqur né bindjen
e njé epérsie qé disa shkrimtaré mendonin se u pérkiste.
Me raste thjesht konstatoja, pa u ndalur gjaté, ndonjé fill
egoizmi a egocentrizmi, zbuloja ndonjé tipar narcizizmi,
por edhe mungesé koherence mes asaj q€ thoshin publikisht
e privatisht. Vija re, aty-kétu, njé lloj ankthi pér té fituar
terrene e pér t€ pushtuar hapésira me librat. M’u bé e
zakonshme kémbéngulja e jo pak shkrimtaréve pér t& marré
vlerésime nga jurité, nga botuesit, nga miqté e sidomos
nga nxitimi pér t’i béré publike deri edhe pérshéndetjet
virtuale t€ adhuruesve. Nganjéheré dyshoja nése ishin apo
jo lexues. Se mé ngjante, sidomos né rastin e komentuesve
virtualg, sikur ishin adhurues t€ famés dhe jo njohés té
veprés, té cilén e 1évdonin pa kursim. Por, nuk dukej se e
mendonin késhtu shkrimtarét e ndoshta kishin ata té drejté
dhe shijonin njéfaré lavdie né rrjete sociale. Mésova té€ mos
habitem e ta shoh si digcka krejt t€ natyrshme, njerézore.
Me gjasé duhet t€ jeté njé ndér arsyet pérse nj€ njeri merret
me letérsi. Thellé brenda vetes, ndoshta e pavetédijshme,
duhet té jet€ ideja e ngjitjes n€ njé piedestal. S& paku
né€ momentin kur libri nis e merr udhén drejt lexuesit.

Edhe né mos qofté shkak fillestar, ideja pér lavdi sé paku
vjen e pérvijohet rrugés si qéllim drejt té cilit shkohet.
Edhe Pushkini e pat pohuar duke e 1éné té shkruar:

“Njé monument i gdhenda vedit, pa vu doré,
Udhéza drejt tij s ’ka me u veshé prej barit;
Mé i larté do té jeté ai - mé madhéshtor

se shtylla e Aleksandrit.”"

Né mos né ményré kaq té drejtpérdrejté, shkrimtarét
e kohés soné, e pohojné€ gjithashtu. Nevojén pér lavdi,
nevojén pér t’u njohur, nevojén qé t€ kujtohen: “Shkruaj
sepse kam friké mos harrohem”, nuk ngurroi ta pranonte
Orhan Pamuku. Asgjé pér t’u habitur. E qarté, lavdia éshté e
koté té ndiget, ashtu sikurse lumturia, pér té cilén psikologét
késhillojné se nuk ka asnjé vleré t’i shkosh pas. Por, njeriu a
nuk ka nevojé pér to? Pér lumturin€, ndoshta, t€ gjithé, pér
lavding, ndoshta, krijuesit. Le t€ jené aty, né njé kthiné té
genies, qofté edhe si éndrra.

skosksk

Aty ku bashkohet shkrimtari me njeriun €shté njé pjesé
shumé interesante. Se kush e vret mendjen pér anonimét?
Pér jetét e tyre. Pér sjelljet, qéndrimet, kéndvéshtrimet,
manité... Ka t€ ngjaré q€ anonimét té jené ku e ku mé grishés
sesa njerézit publiké. Pikérisht pér grishjen, shkrimtarét
vihen né kérkim té jetéve t€ anoniméve edhe me té réné né

! Exegi monumentum - pérkthim i poetit Agron Tufa.



kontakt me detaje t&é papritura, i fusin népér libra. E sérish
kureshtja mbetet pér autorin. S’ ka gjé kur ka shkruar dhe ku.
S’ka gjé ¢’hendek a humneré kohe a vendi e ndan nga ne.
Shkrimtari mbetet njé nuse me duvak pér té cilén dasmorét
mezi presin ¢astin e zbulimit. Si duhet t€ jeté pas vellos?
Po vendi 1 tij 1 punés, studioja, tryeza, llamba mbi t€? Po
kaligrafia? Po lapsin me gomé, me ¢faré e ka zévendésuar?
Po letra qé€ pérdor?

Tabucchi, pér shembull, si¢ mésoj nga intervistat, té
tijat apo té atyre qé e kan€ njohur, shkruante vetém népér
fletore shkolle. Duket befasuese pér njé shkrimtar qé jeton
né kohén e kompjuterit, por njé kuptim e ka: se bén njé
gumézhimé njésia e ndezur dhe kjo e shqetésonte, ag sa
edhe flatrat e njé mize, né kohén kur shkruante.

Ose Markezi. Ai nuk ulej t€ shkruante pa pasur njé lule té
verdhé mbi tryezén e punés. Tréndafil a tulipan qofté, mjaft
té ishte i verdhé. Kuptimi, mé shumé se me shkrimtarin
lidhet me njeriun. Markezi kishte njé bindje té trashéguar,
sado t€ paarsyeshme, se ajo lule mbi tryezé i sillte fat.

E nése Markezi me tjetércka do t&€ ish marré né vend
té shkrimit, ku do ta vendoste lulen e verdhé? Ndoshta
né€ parvazin e dritares? Te porta e hyrjes? Apo mjaft té
lulézonte né oborrin e shtépisé? Besétytnia me siguri kish
pér ta pérndjekur edhe pa gené shkrimtar.

Po Haruki Murakami, po t€ mos ishte shkrimtar, a do té
zgjohej né 4 t&€ méngjesit pér t’i béré detyrat qé 1 caktonte
vetes pér 5-6 orét né vijim? Ndoshta, por véshtiré t’i vinte
radha pér t’ua théné t€ tjeréve e aq mé pak do t€ merrnin
dhené si informacione po t€ mos ishte libri e sidomos
rrugétimi 1 tij rrotull botés.

I lexoja gjithnjé me kureshtje rréfimet e shkrimtaréve té
médhenj té€ botés dhe hiqgja pastaj paralele me shkrimtarét
tan€. Se kur lexova pér fletoret e Tabukit m’u ndérmend
Besnik Mustafaj. Né fletore shkruan edhe ai. Nuk e
shgetéson zhurma e kompjuterit qé e ka pak mé tutje mbi
tryeze€, por kanevojé pér erén e bojés s€ shkrimit. Kur lexova
pér Murakamin e orés 4 t€ méngjesit m’u kujtua Visar Zhiti
q¢€ mé rréfeu se me librin Peréndia mbrapsht dhe e dashura
zgjohej né 3 pas mesnate pér t€ punuar deri n€ 10 a 11 t&
paradites. “Edhe peréndité e Lindjes zgjoheshin herét’, mé
tha e njéfaré peréndie nga lindja, ndoshta, ishte pér t€ edhe
Murakami.

Paralelet i higja sidomos mes shkrimtaréve shqiptaré
qé intervistoja veté. Koha e gjaté mes intervistave nuk i
pérjashtonte detajet identike, deri edhe ményrat e pérputhura
té shprehjes s€ njé kéndvéshtrimi, gjykimi, apo ideje. T€
tjera heré géndronin né€ skaje té kundérta. Por, uné vijoja t’i
vija rréfimet pérball€ pér té kuptuar se ku mé pérvijoheshin
shina q€ ve¢ kahun kishin té njéjté, e ku drejtézat nisnin e
devijonin pér t’u preré apo pér t’u ndaré pérfundimisht né
drejtime té pafundme.

Si punonin? Ku punonin? Kur dhe ¢faré ndodhte atyre
hapésirave té kohés? Si fillonte libri e ¢faré e bindte
shkrimtarin se kishte mbérritur né fagen e fundit? Po
shkrimet qé mbeteshin né mes, pse nuk shkonin deri né
fund? Po personazhet? Po modelet? Po emrat e tyre?

Prej njé kohe t&€ gjaté, heré fokusuar te njé libér i
sapolexuar, heré te krijimtaria né pérgjithési apo tek autori,
tashmé pa rrezikun e shenjave t€ varakut né gishta, vijoj t’i
takoj shkrimtarét. I pyes e ata pérgjigjen.



skosksk

Shpesh, njé shkrimtari i b&ja té njé&jtén pyetje q€ ia kisha
béré njé€ tjetri mé par€. Pér lexuesin, pér shembull, nj€ pjesé
té€ miré e kam pyetur ngase pa lexuesin, libri véshtiré té
ekzistojé.

E atéheré: ku jané lexuesit gjaté procesit té shkrimit?
A ndikoheshin shkrimtarét prej pérfytyrimit té tyre?
Secili ka pérgjigjen e vet. Klisheté nuk viejné, aqg mé pak
paragjykimet.

Se ja, pérgjigjja e Besnik Mustafajt, ... nuk mendoj pér
lexuesin”, n€ momentin e paré mé befasoi. Por, kuptova se
nuk ishte shpérfillje kur mé sqaroi se tek shkruante ishte
térésisht 1 pérfshiré nga njéfaré shqetésimi se si ta thoshte
até qé kishte brenda vetes e donte ta nxirrte. Pothuaj identike
pérgjigjja e Visar Zhitit: Kur shkruaj... nuk pérfytyroj as
libér, as lexues, as muze”. Ka ndjesin€ se po e jeton ¢faré
shkruan.

Krejtésisht logjike. Se shkrimtari, né krye t€ herés, nxitet
nga nevoja pér té rréfyer mé shumé sesa nevoja pér t’u
lexuar. S€ paku pér sa kohé libri nuk ka mbérritur né fagen e
fundit. Pra éshté nj€ ené q€ mbushet e mbushet e do té vijé
doemos njé moment kur duhet t&€ zbrazet. Ndryshe s’bén.

“Librin e kam gati, por nuk jam i sigurt se do ta
botoj”. Sapo kisha dal€ nga studioja e Bibliotekés, ku pata
regjistruar njé bisedé me Enkel Demin alias Tom Kuka. Mé
béri kureshtare e vazhdova ta pyes pér kété pasiguri té tijén
dhe mé sqaroi se procesi i shkrimit ishte kénaqésia mé e
madhe dhe pérmbushése. Dhe gjithnj€ ulej mbi tastieré pér
shkak té késaj kénaqésie qé e thérriste. Kjo duhet té jeté



nj€ e pérbashkét e t& gjithé shkrimtaréve, qé gjithsesi nuk e
pérjashton arsyen tjetér t€ shkrimit: nevojén pér komunikim.
Pasi zbrazja ka ndodhur fillon e pérvijohet pritési i asaj qé
shkruhet.

Me gjasé lexuesi ka gené njé prani e patjetérsueshme
né¢ njé studio shkrimtari, gjaté gjithé kohés. N&é njé
moment thjesht e ka béré t&€ pandjeshme praning, pér té
mos e shqetésuar njeriun qé shkruan, e ka 1éné té€ qeté té
béjé punén. Veté shkrimtari s’ia ka pasur ngené. Por do
té pérballet dikur me t&, doemos. Si me njé kércénim,
ndoshta. Pikérisht (sepse) ngase nuk ka shkrim pa lexim.
“E dhimbshme, por i trembem lexuesit. Ndryshe nuk do té
zgjidhja té komunikoja me ta”, ma konfirmoi Ervin Hatibi,
pa pasur friké té pranojé frikén. “Kam friké se mos lexuesi
i varros librat e mi”, pat gené titulli q€ 1 kisha véné njé
interviste té vjetér me Fatos Kongolin t€ botuar né faget e
revistés letrare Mehr Licht. Se késhtu m’1 pat identifikuar
ai frikérat q€ ndiente: nga vetja dhe nga lexuesi. Por edhe
pa u pérmendur frika pérmendet prania: “Edhe sikur té jeté
né mes té pyllit e té mos keté frymé njeriu kurrkund, poeti
shkruan pér njeriun e paré né horizont”. S’ka réndési pér
[lirian Zhupén se kur do t€ mbérrijé ai. Nesér, pas 10 apo
100 vjetésh. Por, g€ t€ mbérrij€, duhet doemos. “Shkrimtari
qé thoté se nuk e ¢aj kokén pér lexuesit, se s ' mé intereson
lexuesi, nuk éshté i singerté”, mé tha edhe Rudolf Marku.

Nuk di nése ndonjé shkrimtar e ka njé mungesé té tillé
singeriteti. Fundja, pohimet e tyre lidhur me lexuesin, edhe
kur duken t€ kundérta, nuk jané. Cfaré i dallon shkrimtarét né
kété aspekt, me gjasé, ésht€ momenti kur lexuesi u shfaqget,
vizion 1 tij, si njé shpaté Damokleu, e lidhur vetém me njé



fije floku kali, mbi koké. Né momentin kur ulen né tryezé?
Gjaté shkrimit? Apo né fund, kur gjith¢cka ka mbaruar dhe
libri 1 dorézohet botuesit? Nuk do té habitesha nése dikush
do t€ mé thoshte se ai ka qené aty, qysh né krye t& herés, si
nj€ gjykatés i rrepté, pengues madje, g€ e ka mbajtur njeriun
larg skrivanis€ duke qené pikérisht ai, lexuesi pra, qé nuk
e ka lejuar t€ shkruajé. Nuk do té€ habitesha nése dikush do
t&€ mé fliste pér dyluftime t€ gjata dhe fitore t€ vona ndaj
lexuesit kércénues. Ose fitore t€ pamundura.

Né fund t€ gjithé e pranojné se libri éshté i lexuesit,
s’ka gj€ pse né kopertiné mban emrin e shkrimtarit. Kétij
té fundit, pas konfirmimeve té njépasnjéshme, frika nis
e 1 platitet, por me gjasé nuk i zhduket krejtésisht. Por,
cilidoqofté rasti, deri atje, ka rréfime té tjera, pérgjigje
pyetjesh té tjera. Ka pohime identike dhe t€ kundérta.

skosksk

Dikur pata lexuar njé intervisté t& Kortazarit ku thoshte.
“Kur isha i ri dhe fizikisht mé rezistent, shkruaja né kafene.
Zhurma nuk mé bezdiste. Por, duke u rritur u béra mé i
véshtiré: shkruaj vetém kur jam i sigurt pér qetésiné”. Deri
edhe muzika e bezdiste, vijonte rréfimin shkrimtari, s’ka gjé
pse shpesh flitet pér atmosferén qé krijon. Né njé moment
té rrugétimit t€ tij si shkrimtar Kortazari pohon se “muzika
éshté njé gjé e shkrimi njé tjetér” .

Uné, ku ta dish pse, ende pa e lexuar intervistén e
Kortazarit pérfytyroja shkrimtarét q€, para se t€ nisnin té
shkruanin, krijonin atmosferén e pérshtatshme. Pérfytyrimi
kishte t€ bénte me uljen e ndri¢cimit, pér t€ mos gené



shgetésues por as pengues pér shkrimin dhe njé muziké té
qeté né sfond. Por, paskésh gené pérfytyrim pa lidhje me
realitetin:

Mg¢ duket se Luljeta Lleshanaku ishte e para nga
shkrimtarét shqiptaré q€¢ ma pérmbysi pikturén qé kisha
krijuar né mendje. Pastaj t& tjerét, me radhé, ishin né t&é
njé€jtén linjé. Ve¢ Diana Culi ishte njéfarésoj njé pérjashtim,
megqgenése kur shkruan e thérret muzikén. Sigurisht e thérret
té tillé qé t&é qéndroj€ né sfond, gati e pandjeshme, s¢€ paku
jo ngacmuese, digka g€ i ngjan muzikés klasike. E ndihmon
pér t’u futur né botén virtuale. Duket digka i ka mbetur ende,
prej fémijéris€ nga nis e zgjatet nj€ fill q€ nuk e képut dot
e q€ e lidh me kohén kur pér 6 a 7 vjet ajo studionte piano.

Pértej njé rasti a pérjashtimi, ka t€ ngjaré q€ shkrimtarét
t’1 kem intervistuar né fazén e pjekurisé s€ tyre krijuese.
Pikérisht né kohén kur e kané kuptuar, sikurse Kortazari,
se muzika dhe shkrimi jané gjéra t€ ndryshme, qé shpesh
rivalizojné duke mohuar praniné e tjetrés. Edhe né e kishin
pasur, lidhjen me t& e kan€ képutur. Nuk mé ka shkuar né
mendje t’1 pyesja se si ishin né fillesat e tyre né kété aspekt.
Ndoshta do t’i pyes njé heré tjetér. Sidoqofté, shkrimi,
xheloz ndaj pranive t€ tjera, kémbéngul pér getésiné,
heshtjen, vetminé absolute té shkrimtarit. E po, shkrimi
béhet vetém, sikurse dhe leximi, né getésiné e dhomés. E
nése nuk mund ta krijosh vetminé mes pranive, getésin€ mes
zhurmave, nése nuk i ngre dot barrikadat dhe t&€ ishullohesh
virtualisht, duhet shkuar realisht tek ajo. “Vetmi absolute.
As muziké nuk dua. Edhe njé mizé té lévizé mé shqetéson”,
theksoi pérvojén e pérbashkét té shkrimtaréve, Mira Meksi
duke mé imponuar, pikérisht né két€ moment, njé paralele



té pérsosur me Tabukin e bezdisur edhe ai, nga flatrat e
insektit zukatés. Meksi ikén, merr laptopin dhe shkon diku
ku askush nuk e di. Krejt njélloj si Mimoza Hysa qé kusht
té¢ domosdoshém pér letérsin€ ka pikérisht vegimin. Fik
edhe telefonin. Atyre casteve, pra, studiot genkan tepér
té populluara me personazhe dhe ¢do gj€ tjetér pa lidhje
me ta u pengon jetén e natyrshme edhe pse ndonjéheré
veté personazhet gjenden né hapésira t& rrémujshme, me
muziké, zhurmé ekspresi, zhaurima trafiku, gumézhima
z€rash njerézoré...

skosksk

Tashmé, n€ mjedisin e krijuar ashtu si¢ shkrimi e ka
véné kusht té jeté, shkrimtarét ulen e shkruajné. Si¢ kam
konstatuar, jo plotésisht t& qarté e t€ mbushur, as krejt té
zbrazur.

Po c¢asti i duhur kur éshté? Si kuptohet? Cfaré e ka
sjellé? A ka digka qé e ndihmon?

Dhe vijojné e pérvijohen pohime qé pérkojné ose jo.
Nganjéheré, né mos t€ kundérta sa pak té ndryshme. Dikush
lexon shumé poezi qé té krijoj€ gjendjen e duhur pér prozén;
tjetérkush hap dosjet e kartonit ku ka futur sinopse apo filet
e kompjuterit, ku ka hedhur shénime gjithéfarésojesh, kohé
pas kohe; dikush tjetér akoma i ngacmuar nga njé ide qé
nuk e 1€ t€ geté, ka krijuar né mendje personazhet dhe flet
gjaté me ta, duke ecur rrugéve ku shkon e vjen pérdité,
sepse ritmi 1 zhvendosjes &shté si njé lloj motori qé vé né
lévizje mendimin... “Ena” ka filluar t€ mbushet ende para se
shkrimtari t€ ulet mbi skrivani. Né momentin e uljes fillon
nj€ periudhé e re.



